
				এই পাতাটির মুদ্রণ সংশোধন করা প্রয়োজন। 
কাহিনী
গান্ধারীর আবেদন
প্ৰণামি চরণে তাত !
ওরে দুরাশয়, অভীষ্ট হয়েছে সিদ্ধ ?
লভিয়াছি জয় । এখন হয়েছ সুখী ?
হয়েছি। বিজয়ী । অখণ্ড রাজত্ব জিনি সুখ তোর কই রে দুমতি ?
সুখ চাহি নাই মহারাজ ! জয়, জয় চেয়েছিন্নু, জয়ী আমি আজ । ক্ষুদ্র সুখে ভরে নাকো ক্ষত্ৰিয়ের ক্ষুধা কুরুপতি— দীপ্ত জ্বালা অগ্নিঢালা সুধা
সদ্য করিয়াছি পান ; সুখী নহি, তাত, আদ্য আমি জয়ী । পিতঃ, সুখে ছিন্নু, যাবে একত্ৰে আছিনু বদ্ধ পাণ্ডবে কৌরবে, কলঙ্ক যেমন থাকে। শশাঙ্কের বুকে কর্মহীন গর্বহীন দীপ্তিহীন সুখে । সুখে ছিন্নু, পাণ্ডবের গাণ্ডীবটঙ্কারে শঙ্কাকুল শক্রদল আসিত না দ্বারে । সুখে ছিন্নু, পাণ্ডবেরা জয়দৃপ্ত করে
দিত অংশ তারা- নিত্য নব ভোগসুখে আছিনু নিশ্চিন্তচিত্তে অনন্ত কৌতুকে । সুখে ছিন্নু, পাণ্ডবের জয়ধ্বনি যাবে হানিত কৌরবকৰ্ণ প্ৰতিধবনিরবে । পাণ্ডবের যশোবিস্ব-প্ৰতিবিম্ব আসি
মলিন কৌরবকক্ষ । সুখে ছিন্নু, পিতঃ, আপনার সর্বতেজ করি নির্বাপিত পাণ্ডবগেীরবতলে স্নিগ্ধশাস্তরীপে, হেমস্তের ভোক যথা জড়িত্বের কুপে ।

